
       

VENDIM          

 

Data e miratimit:  26 nëntor 2011 

 

Lënda nr. 280/09 

 

Nedelko IVKOVIQ  

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 26 nëntor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga: 

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit,  vendos si në vijim:      

              

PROCEDURAT PARA PANELIT   
 

1. Ankesa është parashtruar më 2 prill 2009 dhe është regjistruar më 30 prill 2009. 

 

2. Më 8 qershor 2009 dhe 24 nëntor 2010, Paneli i kërkoi ankuesit të parashtrojë informata 

shtesë. Më 6 shtator 2011, gjatë një bisede telefonike që Paneli bërë me ankuesin, ai dha 



informatën se kishte pranuar kërkesën e Panelit, të datës 24 nëntor 2010, dhe se ka pasur 

qëllim të parashtrojë përgjigjen. Që nga ajo kohë nuk është marrë ndonjë përgjigje.        

 

 

II. FAKTET  

 

3. Ankuesi është banor i Kosovës që aktualisht jeton në Serbi. Edhe pse ankuesi nuk ka 

cekur ndonjë hollësi specifike në aplikacionin e tij drejtuar Panelit, nga dokumentacioni 

shtesë i dërguar së bashku me aplikacionin mund të pandehet se ankuesi ka parashtruar 

kërkesë pronësore në Agjencinë Kosovare të Pronave (AKP) më 4 mars 2008. Në këtë 

kërkesë të dërguar në AKP pretendohet se ankuesi ka qenë trashëgimtar i disa pronave të 

të ndjerës hallë të tij, të cilat përbëheshin nga objekte, livadhe dhe male në fshatin Qerim, 

të komunës së Gjakovës.                    

 

4. Ankuesi më tej pretendon se ka ikur nga Kosova pas ardhjes së KFOR-it, në qershor të 

vitit 1999, dhe se në dhjetor të vitit 2003 kishte dëgjuar nga disa miq se pronat e 

lartpërmendura ishin uzurpuar dhe shkatërruar.              

 

 

III. ANKESA  

 

5. Ankuesi ankohet në përgjithësi se është shkelur e drejta e tij njerëzore për gëzimin e qetë 

të pronës së tij.     

 

 

IV. LIGJI    

 

6. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

duhet të pranohet lënda apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

  

7. Në bazë të nenit 3.3 të Rregullores, Paneli shpall të papranueshme çfarëdo ankese, të 

cilën e konsideron në mospërputhje me të të drejtat e njeriut, të parapara në mekanizmat 

për mbrojtjen e të drejtave të njeriut në kuadër të juridiksionit të Panelit, apo të cilat i 

konsideron si të pabazuara në shikim të parë.        

 

8. Ankuesi nuk jep ndonjë hollësi apo informatë specifike, përmes së cilës do t’i 

mundësohej Panelit të vlerësojë nëse ka ndodhur ndonjë shkelje e të drejtave të njeriut.            

 

9. Në këto rrethana, Paneli konsideron se ankesa nuk mbështetet me fakte dhe se 

rrjedhimisht është e pabazë.     

 

              

 

 

 



PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 

 

 

 

 

 

 


